
Чаартылганың база бир хевири
Хүндүлүг аныяк номчукчу!
Бо чылдың бир дугаар үн- 

дүрүлгезин силерге бараалга- 
дыр-дыр бис. Бо март айдан 
этелеп «Тываның аныяктары» 
солун аңгы редакция эвес апар- 
ганын дыңнадыйн. Бо чылын 
Тываның массалыг информация 
чепсектеринде улуг чаартылга- 
лар болган.

Ынчалдыр ИД «Тывамедиа- 
групп» деп чаа күрүнениң авто- 
номнуг албан чери тургустунга- 
ны ол. Ооң ажыл-чорудулгазы

кандыг болурун амыдырал көр- 
гүзе бээр, а ону кол-ла тургускан 
чылдагааны -  парлалга адырын- 
да «дириг» арткан солуннарны 
ам-даа сайзырадып, акша-төге- 
рик ажылдап алыр арга-шине- 
ктиг болдурары база номчукчу- 
ларның, чагып алыпчыларның 
санын улам көвүдедири болур.

«Тываның аныяктары» со- 
луннуң ажылдаар кабинеди ам- 
дыызында ол-ла хевээр арткан. 
Ынчангаш номчукчуларывыска 
солунувус ам-даа бар, харын-даа

оон-даа улам чаартылгалар- 
лыг ажылдап эгелээнивисти 
дыңнаттым. Аныяктарывыс ор- 
тузунда хөй-ниити организация- 
лары, Кызылдың дугаары д 
гимназиязының журналистика 
бөлгүмүнүң өөреникчилери 
дээш оон-даа өске идепкейлиг 
бижикчилеривисти редакция- 
высче чалап, ам-даа «ТА»-биле 
сырый харылзаалыг болурун
күзедим:

Мира КОНГУЛ-ООЛ, 
үндүрүкчү редактор.

